
Haitian Creole 

 

Pou Piblikasyon Imedyat: 27 jen 2013 

 

GOUVÈNÈ CUOMO LANSE PWOGRAM SIBVANSYON POU PWOJÈ YO POU SIPÒTE KOMINOTE KI PI 

PWÒP, PI EKOLOJIK NAN LONG ISLAND  

$30 Milyon Dola nan Premye Seri Sibvansyon pou Egzekite Pwojè pou Kwasans Entèlijan, Efikasite 

Enèji Amelyore, Djòb Ekolojik ak Rediksyon Gaz Efè Tèmik 

 

Jodi a, Gouvènè Andrew M. Cuomo te anonse $30 milyon dola nan premye seri finansman pou 

egzekisyon plan dirabilite rejyonal, ansanm avèk plan Konsèy Devlopman Ekonomik Rejyonal Long Island 

fèk apwouve a. Yo te devlope plan yo anba pwogram $100 Milyon Dola gouvènè a pou Kominote ki pi 

Pwòp ak Pi Ekolojik (Cleaner, Greener Communities), yon pwojè prensipal ki toupatou nan eta a pou 

envesti nan planifikasyon kwasans entèlijan ak dirabilite. 

 

Gouvènè Cuomo di konsa, “Premye seri finansman an ap mete plan dirabilite chak rejyon nan aksyon. 

Avèk pwogram Kominote ki pi Pwòp ak pi Ekolojik la, rejyon ki toupatou nan eta a devlope kèk plan depi 

anba pou rive anwo, pou pran avantaj sou resous yo epi pou idantifye bezwen yo, pou kreye djòb 

ekolojik pou Nouyòkè yo pandan y ap envesti nan pwojè k ap amelyore efikasite enèji a epitou k ap redui 

polisyon an. Plan sa yo pral ede fasilite ekonomi enèji pwòp nou, epitou y ap amelyore kalite lavi a pou 

tout Nouyòkè yo.”  

 

Plan Dirabilite Kominote ki pi Pwòp ak pi Ekolojik Long Island prezante vizyon, bi ak objektif rejyon an 

pou yon fiti dirab, li idantifye yon kantite resous rejyonal, epi li fè rekòmandasyon pou pran avantaj ou 

resous sa yo. Yon gwoup kèk douzèn dirijan minisipal ak òganizasyon te fè plan an.  

 

Estatistik plan Long Island:  

• Resous ekonomik enpòtan Long Island se yon mendèv ki byen edike ak pwodiktif, li toupre Vil 

New York, li se premye nan enstitisyon rechèch ak edikasyon, li epitou li se yon kalite lavi siperyè 

ak trezò resous natirèl. 

• Agrikilti ak biznis ki asosye avèk lapèch se faktè ekonomik enpòtan nan Long Island, avèk Konte 

Suffolk ki klase kòm premye konte nan eta a nan valè danre yo vann. 

• Rejyon Long Island gen plis pase mwatye enstalasyon fotovòltayik solè nan Eta New York ak pi 

gwo bitasyon fotovòltayik solè nan lès Etazini. 

• Itilizasyon enèji nan kay se pi gwo kontribitè pou anprent kabòn Long Island, poutèt sa dis sou 

13 ti vil Long Island yo adopte kòd konsèvasyon enèji ki mande nouvo kay yo pou yo 20 pousan 

pi efikas pase kòd eta a epi ki egzije verifikasyon twazyèm pati pou pèfòmans kay yo. 

 

Rezime plan Long Island:  

• Rekòmandasyon pou transpò: Amelyore chwa transpò yo; redui distans an mil veyikil yo 

vwayaje (VMT), konsomasyon gaz ak emisyon gaz efè tèmik (GHG), epitou ogmantasyon chwa 

chemennfè ak otobis, amelyorasyon sekirite patwon ki ofri asistans rediksyon VMT veyikil, 

amelyorasyon sekirite lari yo pou pyeton yo ak siklis yo, ogmantasyon kantite veyikil ki konsome 

lòt kalite konbistib epi rediksyon sikilasyon kamyon kourye long yo nan amelyorasyon transpò 

machandiz sou chemennfè. Epitou, ankouraje devlopman sektè prive a ak sektè piblik la nan yon 

enstalasyon pou ravitayman/chaj ki disponib pou piblik la, tankou rechèch sou mache, 

planifikasyon ak prim ankourajman/rabè pou estasyon chaj prive yo, ak aplikasyon kat 

jewografik/aplikasyon mobil estasyon chak EV yo ak lòt kalite estasyon gaz nan Long Island ak 

nan minisipalite New York yo. 

• Rekòmandasyon pou enèji: Plan an konsantre sou pwojè efikasite enèji pou bilding ki la yo, 

epi y ap gen gwo enpak sou rediksyon itilizasyon enèji, l ap pi fasil pou egzekite, l ap kreye 

avantaj imedyat epi l ap bay rezilta alontèm. Estrateji sa yo ki asosye avèk doub pwodiksyon 

enèji lokal ki pwòp ak renouvlab, ak yon apwòch fèb kabòn nan transpò, y ap kreye yon kalite 

lavi avanse epitou y ap asire yon avni ki pi dirab.  

• Rekòmandasyon pou adaptasyon klima: Sipè-Ouragan Sandy ak lòt evènman metewolojik 

ekstrèm montre aklè kijan moun Long Island yo dwe fè aksyon pou redui risk, fè pi bon plan pou 

sekou rapid epi asire tout envestisman kapital ak operasyonèl yo fè yon sèl pou amelyore lavi ak 

rezilta sekirite, epitou pou redui domaj yo pidevan. Kominote ki toupatou nan Long Island kapab 

jwenn referans nan plan dirabilite rejyonal la kòm yon estrikti pou devlope kèk plan epi pou 

egzekite pwojè ki abòde enèji, itilizasyon teren, transpò ak lòt sistèm rejyonal nan yon mannyè 

jeneral, pou pwoteje rejyon an kont konsekans ouragan pidevan yo, pou redui gwo demann chaj 

epitou pou amelyore rezistans rejyonal la.  

 

Plan Dirabilite konplè Long Island disponib nan sitwèb www.cleanergreenerli.org. 

 

Dapre objektif pwogram Kominote ki pi Pwòp ak pi Ekolojik yo, plan an abòde domèn sijè ki endike anba 

la yo: enèji, transpò, itilizasyon teren ak kominote kote moun ka viv, jesyon dechè, jesyon dlo, 

devlopman ekonomik ak agrikilti/eksplwatasyon forè. Answit, chak gwoup planifikasyon rejyonal te fè 

yon etid sou emisyon gaz efè tèmik (GHG) ki te kalkile dènye emisyon GHG epi ki te prevwa rediksyon 

GHG ki ta sòti nan egzekisyon plan dirabilite a.  

 

Francis J.Murray Jr., Prezidan ak Direktè Jeneral, NYSERDA, di konsa, “Avèk pwogram Kominote pi Pwòp 

ak pi Ekolojik Gouvènè Cuomo a, Long Island pral gen gwo amelyorasyon nan devlopman ekonomik ak 

nan byennèt anviwònman kominote li yo. Lè pwogram sa a entegre estrateji pou kwasans dirab avèk 

devlopman ekonomik rejyonal, li kapab kreye plis djòb, pi bon opòtinite ak yon pi bon kalite lavi pou 

sitwayen rejyon an. » 

 

Anpil moun ki konsène te patisipe nan devlopman plan dirabilite Long Island, ansanm avèk 300 dirijan 

kominote, biznis, travay ak gouvènman lokal ki te patisipe nan gwoup travay yo ak yon lòt 500 sitwayen.  

 

Konsòsyòm Long Island pi Pwòp ak pi Ekolojik, te gen ladan ti vil Babylon, Brookhaven, East Hampton, 

Hempstead, Huntington, Islip, North Hempstead, Oyster Bay, Riverhead, Smithtown, ak Southampton; 

Konte Nassau ak Suffolk; Vilaj Great Neck Plaza ak Port Jefferson ak Vil Glen Cove; ak kèk lòt 

òganizasyon. Ti Vil North Hempstead te alatèt pwosesis planifikasyon an. Yo te prepare Plan Dirabilite 

Rejyonal la nan tèt ansanm avèk Asosyasyon Plan Rejyonal, Sosyete Devlopman Kominote Long Island, 

Sustainability Institute at Molloy College ak Vision Long Island.  

 

Pwojè Konsèy Devlopman Ekonomik Rejyonal (Regional Economic Development Council – REDC) se yon 

eleman enpòtan nan efò Gouvènè Cuomo pou sipòte devlopman ekonomik ak kreyasyon djòb toupatou 

nan Eta New York. Nan ane 2011, Gouvènè Cuomo te kreye 10 REDC pou devlope plan estratejik pandan 

lontan pou kwasans ekonomik pou rejyon yo. Konsèy yo se patenarya piblik-prive ki fòme avèk espè 

lokal ak moun ki konsène ki nan biznis, akademi, gouvènman lokal ak òganizasyon ki pa nan gouvènman. 

Kòm yon rezilta premye de seri sibvansyon konpetitif yo, Leta ap sipòte plis pase 1.450 pwojè 

devlopman ekonomik ki enpòtan pou rejyon an ak pwojè pou lansman kominote a. Pou jwenn plis 

enfòmasyon sou Konsèy Rejyonal yo, tanpri ale sou sitwèb regionalcouncils.ny.gov. 

 

Finansman pou pwogram Kominote ki pi Pwòp ak pi Ekolojik fè pati Pwojè Rediksyon Gaz Efè Tèmik 

Rejyonal. Pou jwenn plis enfòmasyon sou pwogram nan, ansanm avèk enstriksyon sou fason pou 

soumèt aplikasyon pou sibvansyon yo avèk Aplikasyon Finansman Gwoupe, tanpri ale sou sitwèb 

www.nyserda.ny.gov/Cleaner-Greener.  

 

Pou jwenn plis enfòmasyon sou pwosesis planifikasyon kwasans dirab Long Island, tanpri kontakte 

Frances Reid, Direktè Dirabilite, Ti Vil North Hempstead, 516-767-4836. 

 

Stuart Rabinowitz ak Kevin Law, Ko-Prezidan Konsèy Devlopman Ekonomik Rejyonal Long Island, di 

konsa, “Pwogram Kominote pi Pwòp ak pi Ekolojik Gouvènè Cuomo te motive ak pèmèt Long Island 

devlope yon Plan Dirabilite Rejyonal k ap ede fòme avni ekonomik ak avni anviwònman rejyon nou an 

pou ane k ap vini yo. Efò planifikasyon nan nivo rejyon an te pwodui estrateji entèlijan k ap pèmèt Long 

Island vin pi pwòp, pi efikas ak bon pou anviwònman an pandan l ap amelyore kalite lavi a nan kominote 

yo ki toupatou nan Konte Nassau ak Suffolk. Nou di manm konsòsyòm Long Island mèsi pou lide tounèf 

yo ak travay di yo, epi nou espere kontinye travay ansanm pandan n ap egzekite dezyèm faz plan 

Kominote ki pi Pwòp ak pi Ekolojik.” 

 

Sipèvizè North Hempstead, Jon Kaiman, di konsa, “Mwen gen lonè paske Ti Vil North Hempstead te 

kapab jwe yon wòl dirijan nan devlopman Plan jeneral Dirabilite Rejyonal la pou Long Island. Lè nou 

chèche fason pou redui anprent kabòn nou isit la nan North Hempstead ak toupatou nan Long Island, 

nou tout ap pi byen prepare pou jere defi anviwònman an pidevan.” 

 

Sipèvizè Huntington, Frank P. Petrone, di konsa, “Mwen fyè paske Ti Vil Huntington te patisipe nan 

patenarya piblik-prive ki te pwodui Plan Dirabilite Long Island pi Pwòp ak pi Ekolojik, ki gen objektif ak 

estrateji ki prezante yon plan-daksyon pou endepandans enèji rejyon an.” 

 

Sipèvizè Riverhead Town, Sean Walter, di konsa, “Felisitasyon pou konsòsyòm nan sou yon djòb ki fèt 

byen. Plan Long Island ki pi Pwòp ak pi Ekolojik se yon bon jan egzanp fason planifikasyon koperasyon 

sou yon baz rejyonal kapab mennen nan kominote ki pi an sante ak pi dirab.” 

 

Sipèvizè Southampton Town, Anna Throne-Holst, di konsa, “Preparasyon plan sa a te baz yon opòtinite 

enpòtan pou reflechi davans sou sa ki enpòtan pou Long Island epi pou konsevwa estrateji posib ki ta 

pèmèt nou pi byen pwoteje resous natirèl nou ak kalite lavi siperyè nou. Li pèmèt nou jwenn finansman 

tou ki enpòtan pou egzekite solisyon tounèf sa yo.”  

 

Majistra Vilaj Great Neck Plaza, Jean Celender, di konsa, “Vilaj Great Neck Plaza kontan pou li se yon 

patnè avèk gouvènman patisipan yo sou yon vizyon komen pou Plan pou Long Island pi Pwòp ak pi 

Ekolojik ak objektif li sou dirabilite, konsèvasyon itilizasyon resous natirèl limite ak devlopman metòd 

tounèf pou satisfè bezwen sitwayen ak biznis Long Island kounye a ak pidevan.”  

 

Marianne Garvin, Prezidan ak Direktè Jeneral Sosyete Devlopman Kominotè Long Island, di konsa, “Avèk 

Plan Dirabilite pi Pwòp ak pi Ekolojik, kominote Long Island yo te travay ansanm pou devlope estrateji ak 

opòtinite pou amelyore anviwònman an, ogmante mendèv nou an epi avanse kwasans ekonomik dirab.”  

 

Neal Lewis, Direktè Egzekitif Sustainability Institute at Molloy College, di konsa, “Plan Dirabilite pi Pwòp 

ak pi Ekolojik bay Long Island yon seri estrateji kominote yo kapab anvizaje adopte pou amelyore 

efikasite kay yo ak bilding yo, pou avanse adopsyon enèji renouvlab, ogmante penetrasyon mache 

veyikil elektrik ak lòt kalite konbistib, epitou ankouraje tranzisyon an nan yon rezo elektrik 21yèm syèk. Yo 

te analize estrateji enèji dirab sa yo, yo te prezante yo sou fòm chif, epi yo te apwouve yo kòm mwayen 

ki efikas pou redui anprent kabòn Long Island pandan y ap bay kwasans nan djòb ak devlopman 

ekonomik ki dirab pandan lontan.” 

 

Eric Alexander, Direktè Egzekitif, Vision Long Island, di konsa, “Pwosesis planifikasyon ki pi Pwòp ak pi 

Ekolojik te mete rekòmandasyon anpil santèn dirijan kominote lokal, biznis, anviwònman ak minisipal 

pou kreye yon estrikti pou kwasans ekonomik ak konsèvasyon anviwònman. Prezantasyon plan sa a 

ansanm te konekte travay lokal ki fèt nan chak kominote apa pou ofisyèl Eta a ki gen objektif pou fè Long 

Island vin yon kote k ap pi fasil pou moun viv.”  

### 

